
మును పెక్కులుపురాణములు మాకు మీరు

వినుపించితి రొకొండు వినఁగఁగోరెదము

వ్యాసులకరుణ మీ కల పురాణేతి

హాసముల్ హస్తతలామలకముగ

విదితమ్ము లగుఁగాన వెఱపింత లేక

గదిసి యిత్తఱి యడుగంగఁబూనితిమి

ధరణిలో నతిపుణ్యతమమైనక్షేత్ర

వరమెద్ది భువనపావనగిరి యెద్ది

యెందు ముకుందుఁ డయ్యిందిరఁ గూడి

పొందుగా విహరించు భూరిలీలలను 240. 

విచ్చలవిడి మ్రొక్కి  వేఁడువారలకు

నిచ్చలు కరుణచే నిచ్చునిష్టంబు

లెక్కడ బ్రహ్మాదు లీశ్వరుఁ గాంచి

యెక్కువ భవబంధ మెడలఁజాలుదురు

భోగమోక్షము లెందు భూజనుల్ సెంద

యోగి దుర్లభబోధ మొందుదు రెట్టి

కథ వినినంతనే కలుగు సంపదలు

ప్రథితపుణ్యము లందు పాతకం బణగు

నేది విన్నంతనే యెల్లవేదంబు

లాదరంబున విన్న యట్లగు నట్టి
250. 

స్థలము గల్గెనయేని  దాచక తెల్పు

ప్రలసద్వివేక ! పౌరాణికచంద్ర!

అనవుడు సూతుఁ డత్యాశ్చర్య మొంది

ఘనచింత నూహించి ఘటికాద్వయంబు

ప్రత్యభిజ్ఞానంబుఁ బాటిల్లఁ గాంచి

